
 

Volda kommune 

 
 

Innkalling 
 
 

Utval: Valutval 
Møtestad: Volda samfunnshus, 1. etg. 
Dato: 24.09.2020 
Tid: Kl. 14:00 

 
Gyldig forfall skal snarast meldast til servicekontoret på telefon 70 05 87 00 eller  
postmottak@volda.kommune.no, som kallar inn vara. Forfallet skal grunngjevast. 
Varamedlemer møter berre etter eiga innkalling. 
 
Medlemmer som er inhabile i ei sak vert bedne om å gi melding, slik at varamedlemmer kan 
kallast inn.  
 
Møtet er ope for publikum, bortsett frå når det eventuelt skal behandlast saker som er 
unnatekne offentleg innsyn.  
 
Saksdokumenta er publiserte på www.volda.kommune.no. 
 
 
 
  

mailto:postmottak@volda.kommune.no
http://www.xxxxx.kommune.no/

Sakliste 
 
Sak nr. Sakstittel Arkivsaksnr. 
17/20 
 

Godkjenning av innkalling og sakliste 

 
 

20/5453 

18/20 
 

Fritak frå politiske verv til 31.12.2021 - Stig Olav Lødemel 

 
 

20/5347 

 
 
Volda, 16.09.2020 
 
 
Ola Perry Saure 
leiar 

Volda kommune   

Vår referanse: 20/5453 20/16010 

Saksbehandlar: Sonja Håvik 

Dato: 16.09.2020 

    

  
 
 

Saksnr.  Utval Møtedato 

17/20 Valutval 24.09.2020 

 
 
Godkjenning av innkalling og sakliste 

Volda kommune   

Vår referanse: 20/5347 20/15382 

Saksbehandlar: Sonja Håvik 

Dato: 09.09.2020 

    

 

Saksframlegg 

  
 
 

Saksnr.  Utval Møtedato 

18/20 Valutval 24.09.2020 

 Kommunestyret  

 
 
Fritak frå politiske verv til 31.12.2021 - Stig Olav Lødemel 
 

Samandrag: 
Stig Olav Lødemel søkjer om mellombels fritak frå alle sine politiske verv fram til 
31.12.2021. Bakgrunnen for fritakssøkanden, er vansker med å kombinere eigen 
arbeidssituasjon som sjølvstendig næringsdrivande og politisk aktivitet.  
 

 

Kommunedirektøren si tilråding: 
 
Stig Olav Lødemel får mellombels fritak frå sine verv i formannskapet og valstyret 
fram til 31.12.2021.  

Vedlegg: 
Rundskriv om konstituerande møte i kommunestyre 
Søknad om fritak frå politiske verv - Stig Olav Lødemel 
Epost 

 

Saksopplysningar: 
 
Stig Olav Lødemel har i brev datert 08.09.2020 søkt om fritak frå politiske verv fram 
til 31.12.2021.  
Stig Olav Lødemel har følgjande politiske verv i Volda kommune: 

· Medlem i kommunestyret 
· Medlem i formannskapet 
· Medlem i valstyret 

 
Stig Olav Lødemel skriv at bakgrunnen for fritakssøknaden er ein krevjande 
jobbsituasjon som sjølvstendig næringsdrivande som ikkje let seg kombinere med 
politisk arbeid. Han skriv følgjande i fritakssøknaden: «Eg har rett og slett ikkje 
moglegheit til å prioritere politikken framfor det mine tilsette og eg skal leve av. 
Kompensasjon for tapt arbeidsforteneste gjev ikkje kompensasjon for tapt 
produksjon i firmaet. Når framdrift i prosjekt vert skadelidande fordi eg er på 
politiske møte, vert det tverrfaglege samarbeidet naturlegvis også påverka i negativ 
retning. Det å skaffe stedfortredar dei dagane eg skal vere på politiske møte har 
synt seg å vere umogleg.» 
  
Det går vidare fram av fritakssøknaden at Stig Olav Lødemel ønskjer moglegheit til 
å kome attende som politikar dersom livssituasjonen endrar seg, og han søkjer 
derfor om mellombels fritak fram til 31.12.2021.  
 
Fritak frå politiske verv er heimla i kommunelova § 7-9. Kommunelova gir 
kommunestyret høve til å frita politiske representantar dersom ein: «ikkje kan 
ivareta vervet sitt utan at det fører til vesentlig ulempe for han eller henne.» Det 
skal ikkje vere kurant å gje fritak frå eit folkevald verv, og lova krev at ulempa med 
å halde fram i vervet skal vere vesentleg. Det går vidare fram at kommunestyret 
må, når søknaden vert vurdert, legge vekt på om grunnlaget for fritakssøknaden 
var kjent på det tidspunktet då den folkevalte samtykka til valet. Kommentarutgåva 
til kommunelova seier at fritaksgrunn kan mellom anna vere søkjar sitt 
arbeidforhold, dårleg helse eller andre velferdsgrunnar som gjer det ekstra 
byrdefult å oppfylle dei pliktene som vervet medfører.  
 
Koronasituasjonen er ei ekstrabelastning for næringsdrivande, som opplever endra 
arbeidstilhøve i samband med nedstenginga av samfunnet og auka fråvær blant 
tilsette for å følgje nasjonale smittevernråd. Kommunedirektøren ser at det kan 
vere ei vesentleg ulempe for Stig Olav Lødemel å prioritere politisk arbeid, når 
fråveret frå arbeidet gir konsekvensar for framdrift i prosjekt og ivareta tilsette sine 
interesser i firmaet.  
 
Kommunelova legg opp til ei skjønnsmessig vurdering, der kommunestyret skal 
vurdere om verva fører til vesentleg ulempe i arbeidsforholdet. Formannskapet vil i 
perioder vere tidkrevjande for medlemane, både i form av stor møteaktivitet og 
førebuing til møter.  
 
Vidare skal kommunestyret legge vekt på om grunnlaget for fritakssøknaden var 

kjent når Lødemel samtykka til valet.  
 
Dersom kommunestyret vedtek å innvilge fritakssøknaden, kan kommunestyret 
velje ein settemedlem i Lødemel sine verv i formannskap og valstyre i 
fritaksperioden. Ved val av settemedlem skal rekkefølgja på varalista følgjast, jf. 
kommunelova § 7-10, 2. ledd. 
Ved eit mellombels fritak rykker Camilla Gjelsvik opp som fast medlem i 
kommunestyret og Roald Espset som fast medlem i formannskapet og valstyret.  
 
 
Vurdering og konklusjon: 
Kommunestyret skal, når ein vurderer søknaden, legge vekt på om grunnlaget for 
fritakssøknaden var kjent på det tidspunktet då Stig Olav Lødemel samtykka til 
valet. Det vil ofte vere meir utfordrande for ein privat næringsdrivande å delta i 
politiske verv som tek tid. Dette er noko som ein vil måtte vere budd på når ein 
stiller til val. Slik administrasjonen vurderer saka så har belastninga for Lødemel 
representert ved ei mindre bedrift innanfor elektrobransjen fått ei auka belastning 
som følgje av koronasituasjonen. Spørsmål om fritak  må uansett vurderast i kvart 
enkelt høve, og tidsperioden for ein slik søknad. Administrasjonen tilrår at Stig Olav 
Lødemel får fritak frå verva i formannskapet og valstyret, men finn ikkje å tilrå fritak 
frå vervet i kommunestyret.  
 
På generelt grunnlag er rammevilkåra for å kunne delta i politisk arbeid ei 
demokratisk problemstilling som bør drøftast i forkant av neste kommuneval. 
Problemstillinga er både lokal og nasjonal. Det er viktig at det er nokonlunde like 
vilkår for å kunne delta i demokratisk arbeid, slik at samfunnet har ein 
representasjon som er mest mogleg representativ i folket. Det vil vere eit tap for 
samfunnet dersom td kandidatar frå næringslivet ikkje vert tilstrekkeleg 
representert i politisk arbeid.  
 
 
Likestillingsmessige sider ved saka: Ingen kjende. 
Konsekvensar for folkehelsa:  Ingen kjende. 
Miljøkonsekvensar: Ingen kjende. 
Økonomiske konsekvensar: Ingen kjende. 
Beredskapsmessige konsekvensar: Ingen kjende. 
Konsekvensar for barn og unge: Ingen kjende. 
 
Har eldreråd, råd for personar med funksjonsnedsetting og ungdomsråd fått saka til 
uttale? Nei 
 
 
 
Utskrift av endeleg vedtak: 
 
Stig Olav Lødemel  
Volda Høgre 
Avdeling for dokumentasjon og service  

Rune Sjurgard 
kommunedirektør 
 
 
 
 
 
 
 
 


